
BOSTON
Public Schools

PWOSE VEBAL KOMITE BOSTON SCHOOL YO
GWOUP ENTEVANSYON EGZAMEN ADMISYON LEKOL YO

mardi 18 mai 2021

Gwoup Entévansyon Egzamen Admisyon nan Lekol Komite Boston School te fe yon reyinyon
adistans 18 Me 2021 a 5 p.m. sou Zoom. Pou plis enfomasyon sou eleman ki enimere anba yo,
vizite https://www.bostonpublicschools.org/esataskforce, voye imel
feedback@bostonpublicschools.org oubyen rele Biwo Komite Boston School la nan (617) 635-
9014.

PREZANS

Manm Gwoup Entévansyon Egzamen Admisyon nan Lekol yo ki Prezan: Co-Chair Michael
Contompasis; Co-Chair Tanisha Sullivan; Samuel Acevedo; Acacia Aguirre; Katherine Grassa;
Matt Cregor; Zena Lum; Zoe Nagasawa; Rachel Skerritt; Rosann Tung; ak Tamara Waite.

Manb Gwoup Entevansyon Egzamen Admisyon nan Lekol yo ki Absan: Simon Chernow; and
Tanya Freeman-Wisdom.

Pésonel BPS ki prezan: Monica Roberts, Chef Elev yo, Avansman Fanmi ak Kominote a, ak
Monica Hogan, Direkté Egzekitif Prensipal Biwo Done ak Responsabilite.

DOKIMAN YO TE PREZANTE

Agenda

Pwosé Vébal Reyinyon an: Reyinyon 11 Me 2021 an

Prezantasyon: Mizajou Egzamen Admisyon nan Lekodl 18 Me 2021

OUVETI SEYANS LAN

Mesye Contompasis te bay siyal pou reyinyon an komanse. Li te anonse ke gen sévis
entépretasyon similtane Ki te disponib nan espanyol, kreyol ayisyen, kap ve, vyetnamyen,
kantoneé, mandaren, potige, somali, arab, ak lang siy ameriken (American Sign Language, ASL);

entétepret yo pral prezante tet yo epi bay enstriksyon nan lang matenel yo sou kijan pou aksede
ak entepretasyon similtane nan chanje chanel Zoom nan.

Madam Parvex te fé apel telefonik. Mesye Chernow ak Dokté Freeman-Wisdom te absan. Mesye
Acevedo, Madam Aguirre, ak Madam Waite te rive apre apel telefonik lan.

APWOBASYON PWOSE VEBAL REYINYON AN: mardi 11 mai 2021

Apwouve — Tout Gwoup Entevansyon an te apwouve pwose vebal reyinyon Gwoup Entévansyon
Egzamen Admisyon Lekol yo mardi 11 mai 2021 an .

PREZANTASYON

Monica Roberts, Chéf elev yo, Avansman Fanmi ak Kominote a, ak Monica Hogan, Direkté
Egzekitif Prensipal Biwo Done yo ak Responsabilite, te revize done adisyonél yo selon demann
Gwoup Entévansyon an ki lye ak rezilta egzamen admisyon nan lekol yo pou Ane Lekol 2021-
2022.

Madam Roberts te komanse nan prezante dives repons ak kesyon yo te poze konsénan Ministé
Edikasyon Primeé ak Segonde (Massachusetts Department of Elementary and Secondary
Education, MA DESE). Li te di Ministé Edikasyon Prime ak Segondé kolekte selman done
enskripsyon global pou lekol ki pa piblik yo. Konsenan kesyon an sou salklas sou-separe yo nan
egzamen lekol yo, li te di Biwo Edikasyon Espesyal la t'ap travay avek lide lekol yo, epi lekol yo
pral dote an pesonel pou founi sevis yo, ki genyen ladan | plan edikasyon endividyel elev yo
(Individual Education Plans, IEP) ak nan ka kote yon sal klas ki esansyelman separe nesese, sa
t'ap rive founi.

Madam Hogan te fé yon mizajou sou Census Tract epi apre sa kontinye avek done adisyonel yo
sou envitasyon egzamen lekol yo, espesyalman pousantaj envitasyon pa lekol pa goup elev pou
toulede 7ém ak 9ém ane.

Nan pwochén dyapozitiv yo, Madam Hogan te prezante pousantaj envitasyon ak elev Ki
defavorize ekonomikman yo pa kod postal nan 7ém ak 9ém ane sou yon konparezon de ane.
Madam Hogan te fé remake pou pwoteje lavi prive elév yo, Ié yo te dezagreje selon plizye
karakteristik, pésoneél la te siprime enfomasyon yo.

Madam Roberts te prezante pousantaj envitasyon pa kod postal ak tip lekol pou 7ém ak 9ém ane
pou de denye ane yo. Li te prezante tou distribisyon Mwayén Pondere Kimilatif (Grade Point
Average, GPA) elev envite yo pou 7ém ak 9em ane.

Madam Sullivan te mande si li te posib pou jwenn done kod postal yo ki te gen mwens pase 10
envitasyon. Li te di li te konprann enkyetif ki genyen avek konfidansyalite a, men li te vle eseye
konprann koman li te kapab toujou genyen yon ide ak kisa done sa yo sanble.

Madam Hogan te reponn ak demann nan sou koman anpil lekol Boston Public School (BPS) pat
genyen okenn elév Ki te resevwa envitasyon yo nan Ane Lekol 2021-2022. Pou 7em Ane, te
genyen kat lekol BPS ki pa t genyen okenn eléev ki te resevwa yon envitasyon, Ki reprezante 13
kandida an total. Pou 9ém ane, te genyen de lekol BPS ki pa t genyen okenn elév Ki te resevwa
yon envitasyon, Ki reprezante sis kandida. Lekol McKinley a pa t genyen okenn kandida pou
7ém oubyen 9em ane, epi Horace Mann School pa t genyen okenn kandida pou 9em ane.

Madam Skerritt te mande prezantate yo si yo te genyen yon rezime analiz done GPA pa kod
postal. Madam Roberts te deklare ke pou 7ém ane, majorite GPA yo te B+ plis oubyen pi wo nan
mwayen pou katye yo. Majorite nan yo te ant yon B+ ak A-. Pi ba mwayen nan an tem de katye
te nan zon B plis. Madam Hogan te klarifye ke tout elév ki genyen yon GPA pafe, yon 12, te
resevwa yon envitasyon pou yon egzamen lekol. Pou 9ém ane, GPA mwayen nan tout katye yo
se te soti nan yon B+ rive yon A- nan tout kod postal yo.

Mesye Acevedo te mande si pa te genyen prév yon bes distribisyon GPA mwayen an, avek ko
elev la ane sa pa rapo ak ane avan an. Madam Hogan te esplike sa paske GPA te reprezante
diferan peryod tan, li te difisil pu fé konparezon sa. Adisyonelman, GPA jeneral la pa t awondi
ane sa a yon nonb antye, aloske ane avan yo GPA elév yo te awondi ak nonb antye ki pi pwoch
la. Madam Skerrit te ajoute ke nan tan pase, GPA pa t sél krite, yon jan pou GPA elév yo te
kapab atenye oubyen konpanse pa not evalyasyon yo. Li te ajoute ke li te prevwa ke elév sa yo ta
epanwi yo avek not yo te genyen yo.

Madam Contompasis te poze kesyon sou desizyon pou pa awondi not yo. Madam Lum te deklare
ke Gwoup Travay la te deside pou yo pa awondi paske yo te vle atenye lyen yo.

Dokte Tung te poze kesyon sou yon definisyon rige nan BPS. Madam Roberts te di Biwo
Akademik yo ak Chef Lekol yo t'ap gade pi an pwofonde definisyon rigé nan BPS, men li te di
ke Esansyel BPS yo pou Egalite Pedagojik vize garanti rige akademik epi nan ka sa rige se
akademikman, entélektyelman, ak ki pésonélman estimilan, konsa tou yon anseyman, eksperyans
aprantisaj, dives kou ak atant edikatif dirab sou plan Kiltirél ak lengwistik.

Dokte Tung te souliye diferans ki genyen ant definisyon sa ak sa yo itilize pa U.S. News and
World Report itilize pou klase lekol yo. Madam Skerrit te presize le li t'ap pale de kenbe rige a, li
t'ap reflechi plis sou reyisit global nan lekol la, jan sa mezire pa kijan lekol yo jeneralman klase
pa nivo oubyen pa reyisit, pase pwosesis aprantisaj reyel la.

Madam Sullivan te ajoute ke se te yon kesyon enpotan pou jwenn yon repons avek li paske te
sanble genyen yon lakin ant diferan definisyon rigé epi li te vle asire li ke manm Gwoup
Entevansyon yo te sou menm longe dond. Mesye Contompasis te ajoute ke kesyon kle a se:
Koman distri a mezire definisyon rige?

Mesye Acevedo te raple manm yo sa li te eksprime nan reyinyon vandredi 11 Me a, ke mo rige,
pou anpil moun se yon tem eksklizyon ak koman li enpotan pou pwopoze dives rekdomandasyon
admisyon k'ap pwoteje alafwa rige lekol yo pandan y ap rete enklizif.

Madam Sullivan te mande manm yo si yo te gen panse ak ide sou krite yo.

Mesye Cregor te mande pandan yo revini ak Komite Lekol la sou kesyon rigeé a, yo t'ap rewe sa
tou avék yo, pati nan chat la kote yo fé referans ak divésite epi asire ke li vreman an konfomite
ak sa Komite Lekol la ap atann Gwoup Entévansyon an revize. Li te di egalman li atann pou
genyen yon kontestasyon jidisye, sa ki sinyifi yo dwe fe sa yo plis kapab an tan ke Gwoup
Entévansyon pou yo tré atantif ak detay epi konnen reyelman rég debaz yo. Li te deklare tou ke
yo bezwen asire ke kelkeswa plan ke yo pwopoze, yo dwe fé yon egzamen peryodik ki kapab
entegre komanté elév yo sou eksperyans yo an fonksyon de ras yo, katye yo, ak estati sosyo-
ekonomik yo.

Madam Lum te mande si yo kapab itilize politik tanporea kom yon referans pou komanse avek i,
epi amelyore i.

Madam Skerrit te di li t'ap santi li mal aléz pou itilize politik tanpore a kom pwen depa, etan
done ke li te kreye akoz de endisponibilite enfomasyon espesifik yo. Li te di li te enterese nan
model yo tankou Detroit, kote kandida yo te kapab aplike antan ke pwop péson yo, men avéek
dives fakteé ak konsiderasyon siplemanté baze sou estati espesifik yo. Li te di tou li ta renmen
egzamine tip lekol elev la frekante a, paske kek nan inegalite otou de bagay tankou preparasyon
ak resous tes yo te souvan tre lye ak resous yo e ak estati lekol yo.

Mesye Acevedo te deklare li t'ap pran prekosyon nan itilize politik yon ane a kom referans,
espesyalman rekomandasyon Ki te adopte pa konstitisyon an paske | te, pa definisyon, gen pote
limite. Li pa t panse ke li te kle pou menm politik la ta konfom ak konstitisyon an alontem. Li te
panse tou li t'ap enteresan pou egzamine kominote ki te adopte tou espre politik alontem yo.

Madam Grassa te deklare li te panse ke manm yo te bezwen genyen yon konvezasyon reyel sou
si wi oubyen non yo pral itilize yon evalyasyon nan rekomandasyon yo.

Madam Lum te deklare li te tande yon moun sigjere pou itilize notasyon nan plis matye ke
matematik ak Atizay Lang Angle (English Language Arts, ELA).

Madam Skerrit te sipliye ak tout manm Ki pa t'ap rekomande yon evalyasyon an tan ke konpozan
politik la pou yo dako sigjere yon 1ot pwen done reyalizab tout kandida ki ta kapab reprezante
pefomans elev yo nan oubyen pwaoch nivo klas yo avan yo enskri nan lekol yo.

Madam Sullivan te fini nan mande ak manm yo pou yo reflechi si yo te konséve yon politik ki te
vize ekskli oubyen enkli elév yo, paske suivan politik yo te gen entansyon pou konsevwa, sa t'ap
enfome tip krite yo ta kapab rekomande pou yo enkli nan yon politik. Li te ankouraje chak manm
tou pou konsevwa endividyelman yon politik pou ede yo gide refleksyon endividyel yo pandan
y'ap ba yo yon bagay pou travay avek li lé yo rasanble nan yon gwoup.

KOMANTE PIBLIK LAN AN JENERAL

e Travis Marshall, rezidan Roslindale, paran Bates Elementary School, te temwanye kont
yon tés ak an fave yon politik k'ap sévi tout elév Boston yo.

e Jane Zhou, rezidan West Roxbury, ansyen paran BPS, te temwanye an favé pou kenbe

nom akademik elve egzamen lekol yo.

Alan Tian, rezidan Wrst Roxbury, paran, te temwanye kont krité kod postal la.

Stuart Wang, rezidan West Roxbury, paran, te temwanye kont kriteé kod postal la.

Steve Yang, rezidan West Roxbury, paran, te temwanye kont krité kod postal la.

Rachel Miselman, rezidan East Boston, ansyen elév BPS, te temwanye konsénan

preyokipasyon mizannév plan kod postal la.

e Sarah Grandfield, rezidan West Roxbury, paran, te temwanye sou fason BPS te founi
done admisyon yo, ak konpozisyon Gwoup Entévansyon an.

KOMANTE POU KONKLI

Mesye Contompasis te raple manm Gwoup Entévansyon yo ke yo ta pral genyen yon
konferansye pou reyinyon vandredi 21 Me e ke yo ta ka pouswiv diskisyon sou krité yo.

NE

Nan apwoksimativman 7:04 p.m., Komite a te vote nan inanimite, pa yon apel telefonik, pou
repote reyinyon an.

Ateste:

S N

Lena Parvex
Asistan Administratif

